
T&I-5783 (Haitian Creole) 

 
POU :  Komite kadsiperyè pou Lidèchip, Òganizasyon k ap bay lekòl sipò yo, Superintendent 

kominotè yo, Superintendent nan Distri 75, Superintendent pou lekòl segondè ak 
Pwogram altènatif yo, Sant pou sèvis entegre, Direktè ekzekitif, Direktè, Prezidan 
CPAC, Prezidan UFT, Prezidan CSA 

 
DE :  Kathleen Grimm 
  Chanselye adjwen pou Finans ak Administrasyon 
   
SIJÈ :  Piblikasyon fòmalite pou fèmen ak louvri lekòl anreta lè gen ijans oswa lè gen move 

tan nan vil Nouyòk pou ane akademik 2007/08 
 
DAT :   28 septanm 2007     
 
 

 REZIME 
 
Yon règleman pou tout vil la aplike, ki gen pou wè ak fòmalite pou fèmen 
lekòl ak louvri lekòl anreta lè gen ijans oswa lè gen move tan nan vil 
Nouyòk.  Fòmalite sa yo pral sèvi kòm gid pou elèv, paran ak anplwaye 
lekòl yo.  Nouvo piblikasyon memorandum sa a demontre ankò otorite 
Chanselye a pou l anonse fèmti lekòl ak reta nan ouvèti lekòl pou 
fonksyone nan tout vil Nouyòk, epi tou li dekri kondisyon ak pèspektiv lè y 
ap pwopaje enfòmasyon ki nan anons  Chanselye a, konsekans sou 
transpò elèv yo ak lòt fòmalite, aktivite lekòl yo ki te dwe fèt pandan tout 
jou lekòl louvri anreta, ak responsablite òganizasyon k ap bay lekòl yo 
sipò ak biwo santral yo. 
 

1. Anons pou fèmen oswa louvri lekòl anreta nan vil Nouyòk 
 
 1.1 Chanselye a pral anonse desizyon l pou fèmen oswa louvri lekòl anreta nan vil Nouyòk 

(pa egzanp l ap ranvwaye aktivite apre lekòl yo – gade seksyon 2.10 la pi ba a) pandan 
kondisyon ijans oswa jou move tan nan vil Nouyòk lè li fin brase lide avèk Biwo Majistra 
a ki responsab ijans, Sèvis meteo, Depatman sanitè ak Depatman Transpò vil Nouyòk.  
L ap pran desizyon pou tout vil la byen bonè anvan 6è00 nan maten jou sa a.  Sèl 
Chanselye a otorize fè anons sa a. 

 
 

1.2 Biwo pou kominikasyon ak relasyon piblik pral enfòme ajans transmisyon laprès asosye 
yo, Biwo Liy telefòn 311 ki bay enfòmasyon pou vil Nouyòk, estasyon radyo ak 
televizyon byen bonè anvan 6è00 a.m.  Biwo pou Kominikasyon ak Relasyon piblik pral 
travay avèk Divizyon pou teknoloji ansèyman ak enfòmasyon pou afiche enfòmasyon 
enpòtan sou paj akèy sit wèb Depatman Edikasyon Department of Education (DOE) an.  
Yo dwe fè anplwaye lekòl ak paran yo konnen pou yo tcheke sit wèb DOE a 
(http://schools.nyc.gov), pou yo rele 311 epi pou yo koute enfòmasyon nan tout 
estasyon radyo sila yo :  WINS (1010 AM), WCBS (880 AM), WABC (770 AM), WLIB 
(1190 AM), WADO (1280 AM), WBLS (107.5 FM),  WNYE (91.5 FM), oubyen tou pou 
yo gade chèn televizyon sila yo : WCBS (Chèn  2), WNBC (Chèn 4), WNYW (Fox Chèn 
5), WABC (Chèn 7), WNYE (Chèn 25), Univision (Chèn 41), ak "NY 1" (Chèn 1 chèn ou 
pran ak kab).  Ou kapab koute nan radyo tranzistò gwo estasyon radyo ki bay nouvèl, 
tankou WINS (1010 AM) ak WCBS (880 AM), si ta genyen yon gwo blackout. 

1.3 Chak fwa Chanselye a fè anons pou fèmen lekòl oswa louvri lekòl anreta, Biwo pou 
transpò elèv Office of Pupil Transportation (OPT) pral enfòme konpayi otobis yo. 

 
1.4 Yo dwe chanje tout mesaj sou telefòn lekòl yo ak mesaj sou repondè otomatik 

Koòdonatè paran yo pou anonse fèmti lekòl yo ak reta pou louvri yo.  
 

1.5 Se pou moun atann aske tout lekòl aplike rekòmandasyon Chanselye a nan anons li fè 
pou fèmen lekòl oswa louvri lekòl anreta, oswa pou ranvwaye elèv pi bonè lè l nesesè 
(al gade Seksyon 4 pi ba a), nan ka ijans oswa lè gen move tan nan vil Nouyòk.  Okenn 
lekòl pa ka louvri anreta, ranvwaye elèv lakay yo, oswa fèmen san otorizasyon 
Chanselye a. 

 
1.6 Li enpòtan pou tout paran ak tout elèv konnen sa ki nan Memorandum sa a, tankou 

moun pou yo kontakte nan lekòl yo a ak nimewo telefòn.  Nou mete yon modèl lèt la pou 
paran yo avèk Memorandum lan.  Yo dwe ekri lèt sa a sou papye ak antèt lekòl la, epi 
distribiye l touswit ba chak elèv nan kòmansman ane eskolè a konsa paran yo ap 
konnen ki moun pou yo rele nan lekòl la, epi kòman pou yo fè pou yo tande anons yo.  
Tradiksyon yo ap disponib sou sit wèb nou a : htt://schools.nyc.gov/calendar. 

 
2. Enpòtans ak Konsekans otorization pou lekòl louvri anreta nan vil Nouyòk 

 
 2.1 Si yo ta bay otorizasyon pou lekòl louvri anreta, Chanselye a pral anonse pou lekòl 

louvri ak dezèdtan reta nan vil Nouyòk, epi l ap anile tout sesyon anplis lekòl ki dire 37 
½ minit pou kèk elèv anpatikilye, kit yo planifye l pou debi jounen (dapre akò espesyal) 
oswa apre lekòl.  Nan egzanp sila a pou yon jounen 6 zè ak 57,5 minit (ki genyen yon 
sesyon apremidi 37,5 minit anplis pou kèk elèv byen detèmine), reta dezèdtan onivo 
tout vil la ta aji sou divès lè nòmal lekòl kómanse jan sila a (pou tout sesyon anplis ki 
dire 37 ½ minit pou kèk elèv anpatikilye, al gade seksyon 2.2 pi ba a)  : 

 
  • Sesyon 8è00 a.m. pou 2è57,5 p.m. tounen sesyon 10è00 a.m. pou 2è20 p.m. 
  • Sesyon 8è10 a.m. pou 3è07,5 p.m. tounen sesyon 10è10 a.m. pou 2è30 p.m. 
  • Sesyon 8è30 a.m. pou 3è27,5 p.m. tounen sesyon 10è30 a.m. pou 2è50 p.m. 
   

2.2 Lè yo planifye sesyon siplemantè ki dire 37 ½ minit a kòmansman jounen an, dapre 
pwosesis apwouve pou chwa  onivo yon lekòl approved School-Based Option (SBO), 
pou kèk elèv anpatikilye, y ap aplike dezèdtan reta a anplis y ap anile sesyon 
siplemantè k ap fèt nan maten an, pou lekòl la dire 6è57 minit ak 5 segonn : 
 
Yon sesyon ki kòmanse 8è00 a.m. pou fini 2è57,5 p.m. pral kòmanse 10è37,5 a.m.  pou 
fini 2è57,5 p.m. 
 

2.3 Lè orè regilye lekòl la dire 6è50 minit pou tout elèv apati lendi jiska vandredi, egzanp 
reta dezè pou louvri lekòl nan tout vil la pral afekte plizyè lè yo kòmanse lekòl jan sa a :                   

  
  • Sesyon 8è00 a.m. pou 2è50 p.m. tounen sesyon 10è00 a.m. pou 2è50 p.m. 
  • Sesyon 8è10 a.m. pou 3è00 p.m. tounen sesyon 10è10 a.m. pou 3è00 p.m. 
  • Sesyon 8è30 a.m. pou 3è20 p.m. tounen sesyon 10è30 a.m. pou 3è20 p.m. 
 

2.4 Lè orè regilye lekòl la dire 6è57,5 pou elèv nan pwogram endepandan Edikasyon 
espesyal, apati lendi jiska vandredi, egzanp reta dezè pou louvri lekòl nan tout vil la pral 
afekte plizyè lè yo kòmanse lekòl jan sa a :  

 
  • Sesyon 8è00 a.m. pou 2è57,5 p.m. tounen sesyon 10è00 a.m. pou 2è57,5 p.m. 

2.5 Nan ka lekòl ki genyen sesyon ki fèt youn rantre nan lòt, yo aplike dezèdtan reta a 

pou lè regilye lekòl la kòmanse pou chak lè yon sesyon ap kòmanse jou sa a.  Pa 
egzanp pou yon lekòl ki gen twa sesyon ki fèt youn rantre nan lòt k ap dire 6è50 minit 
pou yon jounen, orè a pral chanje jan sa a :  

 
  • Sesyon 7è20 a.m. pou 2è10 p.m. tounen sesyon 9è20 a.m. pou 2è10 p.m. 
  • Sesyon 8è10 a.m. pou 3è00 p.m. tounen sesyon 10è10 a.m. pou 3è00 p.m. 
  • Sesyon 9è00 a.m. pou 3è50 p.m. tounen sesyon 11è00 a.m. pou 3è50 p.m. 
 

2.6 Direktè tout lekòl dwe fè paran konnen byen bonè nan ane eskolè a, (alekri e pandan 
reyinyon Asosyasyon Paran Parent Association (PA)/Asosyasyon Pwofesè-Paran 
Parent-Teacher Association (PTA) si lè yo otorize lekòl yo louvri anreta, otobis pou jou 
regilye lekòl la ap fonksyone, men li pral rive lekòl la avèk dezèdtan reta pou respekte 
delè yo otorize pou ouvèti lekòl la.  Metsousa, otobis pa p disponib pou okenn sesyon 
siplemantè ki dire 37 ½ minit ki fèt odebi oswa nan fen jounen an pou kèk elèv 
anpatikilye (pou otobis pou elèv yo ranvwaye lakay yo, al gade Seksyon 4.1 ak 4.2 pi ba 
a). 
 

2.7 Yo konseye paran elèv ki gen pwoblèm medikal oubyen pwoblèm sante oswa toulede ki 
bezwem sèvis enfimyè pandan jou lekòl yo pou yo itilize pwòp jijman yo, epi konsilte 
direktè lekòl yo pou konnen si yo dwe voye pitit yo lekòl jou ki ta gen kondisyon ijans 
oswa jou ki ta gen move tan. 

 
2.8 Yo dwe konseye paran elèv ki gen andikap yo tou (alekri e pandan reyinyon PA/PTA 

mwa oktòb yo) pou itilize pwòp jijman yo si y ap kite pitit yo pran otobis pou ale lekòl jou 
ki ta gen kondisyon ijans oswa jou ki ta gen move tan, paske tan vwayaj la ap 
nesesèman pi long, epi ka gen reta pou vwayaje pou yo rive lekòl nan maten epi pou yo 
retounen lakay yo nan apremidi. 

   
2.9 Paran yo dwe sonje yo pa p vin chèche pitit yo lè enfimyè oswa lòt parapwofesyonèl ki 

fèt pou akonpaye timoun yo pa nan otobis la.  
 

2.10 Li enpòtan pou paran ak anplwaye lekòl yo konnen, nenpòt lè yo apwouve oswa otorize 
pou lekòl louvri anreta, oswa pou lekòl fèmen, si Chanselye a pa di lekontrè, y ap anile 
bagay sila yo amwenke Chanselye fè yon anons pou otorize yo : tout pwomnad, 
tout pwogram siplemantè ki dire 37 ½ minit pou kèk elèv anpatikilye odebi oswa nan fen 
jounen yo konn fè jou lekòl regilye, tout pwogram apre lekòl (tankou pwogram apre lekòl 
òganizasyon kominotè yo fè nan lokal lekòl yo) tout transpò pou pwogram apre lekòl 
(tankou transpò pou pwogram apre lekòl nan lokal òganizasyon kominotè yo), tout klas 
pou granmoun e pou fòmasyon kontini, tout Sant minisipalite pou jenn moun Young 
Adult Borough Centers (YABC), ak tout pwogram GED leswa yo.  Anplwaye lekòl leta ki 
bay sèvis apre lekòl ke sistèm lekòl leta a peye, pap kapab ofri sèvis sa yo. 

 
2.11 Alòke Chanselye a pa gen pouvwa pou fèmen lekòl prive yo, transpò vil la ofri pou lekòl 

prive yo aplike desizyon Chanselye yo. 
 

2.12 Pa p genyen sesyon maten pou elèv klas prematènèl pou pwogram mwatye jounen 
lekòl leta yo jou yo otorize lekòl louvri anreta, men tout anplwaye yo dwe prezante jan 
yo di l nan seksyon 3.1 pi ba a. 

 
3. Aktivite nan lekòl yo pandan jou yo otorize lekòl louvri anreta nan vil Nouyòk 

 
 3.1 Tout anplwaye lekòl yo gen responsabilite ak obligasyon pou yo di yo rive nan lekòl la pi 

bonè posib men pa apre lè yo bay yo a lè yo otorize yo kòmanse travay dezè pi ta.  Yo 
aplike nòm ki gen pou wè ak prezans (absans, reta) Regular attendance reporting 

standards dapre dènye lè yo bay pou kòmanse travay la.  Nòm sa yo enkli desizyon 
direktè yo pou l apwouve oswa refize Fòm espesyal pou reta onivo transpò 
Transportation Delay Forms pou anplwaye (OP201) ki depann, dapre sitiyasyon an, si 
Otorite ki reponsab transpò piblik, Depatman Transpò oswa lòt ajans ki gen pou wè ak 
kòz espesifik reta konfime l, (sa baze ankò sou dènye lè yo bay pou kòmanse travay). 

 
3.2 Moun dwe atann yo aske building lekòl la pare pou resevwa elèv ak anplwaye lekòl yo, 

epi pou bay elèv yo jou sa a  bon jan  pwogram ansèyman ak bon manje. 
 
3.3 Y ap aplike nòm ofisyèl pou fè rapò sou prezans elèv lekòl regilyèman (absans, reta 

lekòl) dapre lè lekòl la kòmanse.  Yo dwe note jou sa a tankou yon jou lekòl enfòmèl 
pou yo sa make total prezans nan rapò prezans pou peryòd sa a Period Attendance 
Report (PAR) (eksepte pou sesyon maten klas prematènèl – gade seksyon 2.12 pi wo 
a;  yo dwe itilize kòd R-46 “klas la pa travay”). 

 
3.4 Pral gen yon ransèyman onivo tout Sistèm elektwonik (Sistèm ATS) la pou otorize reta 

pou lekòl louvri k ap parèt otomatikman nan Sistèm lan pou lekòl ki itilize l.  Yo dwe note 
sou kat “Affidavit” pwofesè yo pou lokal ki nan yon sistèm ki note prezans alamen, lè 
lekòl louvri anreta paske gen kondisyon ijans oswa move tan. 

       
4. Ranvwa otorize jou yo louvri lekòl anreta nan tout vil la 

 
4.1 Y ap anile tout sesyon siplemantè k ap dire 37 ½ minit nan fen jounen pou kèk elèv 

anpatikilye.  Poutèt sa a, yo dwe ranvwaye tout elèv lè yo konn abitye ranvwaye ki pa p 
swiv sesyon siplemantè 37 ½ minit yo.  Sepandan, si kondisyon ijans lan oswa move tan 
an vin pi mal pandan jounen lekòl la, Chanselye a pral enfòme Òganizasyon k ap bay 
lekòl yo sipò, radyo ak televizyon, ak sèvis otobis yo pou ranvwaye lekòl yo pi bonè.  W  
ap kapab jwenn enfòmasyon tou lè w rele Liy telefòn 311 ki bay enfòmasyon, ak lè w 
ale sou paj akèy sit wèb DOE a  (http://schools.nyc.gov).  Lekòl yo pa gen dwa deside 
pou kont yo ranvwaye elèv yo pi bonè.  

 
4.2 Pou transpò nan otobis, direktè ak anplwaye lekòl yo dwe rete, tout fwa li nesesè, nan 

lekòl la avèk elèv ki pran otobis yo jiskaske otobis yo vini oswa jiskaske paran oswa 
gadyen legal yo vin chèche pitit yo pou mennen yo lakay yo. Yo dwe chèche tout 
mwayen pou enfòme paran yo.  

  
4.3 Yo dwe avize paran yo pou yo make nan Kat ijans ble Blue Emergency Card la, e pou 

bay pwofesè a yon biyè pou endike tout chanjman konsènan sak konn fèt abityèlman lè 
ranvwa si pa p gen moun lakay yo lè yo ta otorize ranvwaye elèv yo lakay yo pi bonè. 

 
4.4 Nou konseye paran yo tou pou yo diskite lòt plan avèk pitit yo si yo ta ranvwaye yo pi 

bonè epi paran yo pa ta la pou okipe yo.  Si gen mwayen, paran dwe fè aranjman avèk 
yon fanmi, yon zanmi, oswa yon vwazen ki lakay li pandan lajounen.  Lekòl yo dwe 
asire, epi verifye si fanmi, zanmi oswa vwazen an sou lis moun paran an ekri nan “Kat 
Ble ki gen non moun pou kontakte si gen ijans Blue Emergency Contact Card,” epi tout 
enfòmasyon yo mande yo ajou.  Paran yo dwe konnen lekòl la pa p remèt elèv yo bay 
yon moun ki pa gen non l sou lis “Kat ble ki gen non moun pou kontakte si gen ijans 
Blue Emergency Contact Card” la.   

  
4.5 Nou konseye paran yo tou rele 311, oswa ale sou paj akèy sit wèb DOE a 

http://schools.nyc.gov , oswa koute youn nan estasyon radyo sila yo pou konnen si y ap 
ranvwaye lekòl pi bonè : WINS (1010 AM), WCBS (880 AM), WABC (770 AM), WLIB 
(1190 AM), WADO (1280 AM), WBLS (107.5 FM), WNYE (91.5 FM), ak chèn televizyon 
sila yo : WCBS (Chèn 2), WNBC (Chèn 4), WNYW (Fox Chèn 5), WABC (Chèn 7), 
WNYE (Chèn 25), Univision (Chèn 41), ak "NY 1" (Chèn 1 pou Chèn ou ka pran si w 

gen kab).  Ou dwe koute sou radyo tranzistò gwo estasyon radyo ki bay nouvèl yo, 
tankou WINS (1010 AM) ak WCBS (880 AM), si ta gen yon gwo blackout. 

 
5. Sant k ap bay lekòl sipò yo, Biwo santral yo 

          
         Si Chanselye a pa bay lòt enstriksyon, Sant k ap bay lekòl sipò onivo aprantisaj ak 

responsablite, Sant entegre pou sipò yo, biwo santral yo, Biwo nan Distri 75 ak lekòl segondè 
altènatif ak pwogram yo, dwe rete ouvè lè nòmal lè Chanselye a bay otorizasyon pou fèmen 
oswa louvri lekòl anreta pou kondisyon ijans oswa lè gen move tan, epi anplwaye lekòl yo dwe 
kapab bay paran yo ak tout lòt moun enfòmasyon. 

 
6. Kesyon 
  

Anplwaye yo dwe kontakte Harmon Unger, nan Office of School Intervention and Development, 
nan 212-374-4220, oswa Angelo Lisa, nan Division of School Facilities, nan 718-935-3275, pou 
poze tout kesyon ki gen pou wè avèk aplikasyon pwosedi sa yo. 
 
Anplwaye yo dwe poze tout kesyon sou anons pou otorize lekòl fèmen oswa louvri anreta nan 
Biwo Kominikasyon ak Relasyon piblik Office of Communications and Media Relations, nan 
212-374-5141. 
  
Paran yo dwe poze tout kesyon sou otorization pou lekòl fèmen oswa louvri  anreta nan lekòl 
apwopriye a (gade modèl lèt pou paran ki vini avèk dokiman sa a).  

 
 
KG : dc 
Dokiman ki vin ak lèt sa : 

    
 
     



T H E  N E W  Y O R K  C I T Y  D E P A R T M E N T  O F  E D U C A T I O N   
J O E L  I .  K L E I N , Chancellor  
OFFICE OF THE CHANCELLOR 
52 Chambers Street - New York, NY 10007 

SAMPLE LETTER TO PARENTS/GUARDIANS FOR PROCEDURES ON DAYS WITH  
CITYWIDE EMERGENCY CONDITIONS OR ON MAJOR STORM DAYS 

(TRANSLATIONS WILL BE AVAILABLE FROM THE SCHOOL) 
 

SCHOOL HEADING SHOWING ADDRESS AND TELEPHONE NUMBER 
 

 
       Dat : ___________________________ 
RE:  Fòmalite pou swiv jou gen  
kondisyon ijans oswa gwo move tan nan vil Nouyòk 
 
Chè paran oswa gadyen legal : 
 
 Nou voye lèt sa a ba w pou nou esplike w fòmalite nou swiv lè genyen kondisyon ijans 
oswa lè gen move tan nan vil Nouyòk.  Chanselye a ap anonse pou tout lekòl leta nan vil Nouyòk 
fèmen oswa louvri anreta.  Anons sa a ap fèt ann akò avèk tout ofisyèl nan vil la.  Ap genyen 
dezèdtan reta nan lè nòmal lekòl yo louvri lè yo otorize pou lekòl louvri anreta.  Tanpri sonje anplis 
dezèdtan reta, y ap anile sesyon siplemantè 37 ½ minit odebi oswa nan fen jounen lekòl nou fè pou 
yon ti gwoup elèv.  Y ap anile tou tout pwomnad, tout aktivite pou granmoun e pou fòmasyon 
kontini, ak tout aktivite apre lekòl – al gade pi ba a.) 
 

Vè 6è00 a.m,  y ap anonse desizyon an sou liy telefòn 311 ki pou bay enfòmasyon, sou paj 
akèy sit wèb DOE a (ou ka konsilte nan http://schools.nyc.gov), epi nan estasyon radyo sila yo nan 
vil Nouyòk :  WINS (1010 AM), WCBS (880 AM), WABC (770 AM), WLIB (1190 AM), WADO (1280 
AM), WBLS (107.5 FM), WNYE (91.5 FM), ak nan chèn televizyon sila yo tou : WCBS (Chèn 2), 
WNBC (Chèn 4), WNYW (Fox Chèn 5), WABC (Chèn 7), WNYE (Chèn 25), Univision (Chèn 41), 
ak "NY 1" (Chèn 1 pou televizyon ki gen kab).  Nou dwe koute nan radyo tranzistò gwo estasyon 
radio ki bay nouvèl, tankou WINS (1010 AM) ak WCBS (880 AM), si ta genyen yon gwo blackout. 
 
Nimewo telefòn lekòl la se :          
Lè nòmal lekòl komanse se : (enkli sesyon siplemantè 37 ½ minit pou ti gwoup elèv, leson patikilye 
oswa preparasyon pou egzamen ) : _____________________________  
 
Si yo otorize pou lekòl louvri anreta lè lekòl pral :      
Koòdonatè paran pou lekòl sa a se :         
  
 Lè yo otorize pou lekòl fèmen oswa louvri anreta nan vil Nouyòk, n ap anile tout aktivite sila 
yo amwenske Chanselye a di lekontrè :  tout pwomnad, tout sesyon siplemantè 37 ½ minit pou ti 
gwoup elèv, leson patikilye oswa preparasyon pou egzamen odebi oswa nan fen jounen regilye 
lekòl, tout pwogram apre lekòl (tankou pwogram apre lekòl òganizasyon kominotè  yo nan lokal 
lekòl leta yo), epi tout transpò pou pwogram apre lekòl (tankou transpò pou pwogram apre lekòl 
nan lokal òganizasyon kominotè yo), tout klas pou granmoun e pou fòmasyon kontini, tout 
pwogram YBAC, ak tout pwogram leswa GED.  
 

Lè yo otorize pou lekòl louvri anreta, otobis lekòl yo ap travay,  men y ap rive dezèdtan 
anreta.  Metsousa, pa p gen otobis disponib pou transpòte elèv odebi oswa nan fen jounen lekòl 
pou gwoup elèv k ap swiv sesyon siplemantè 37 ½ minit, pou elèv k ap pran leson patikilye e pou 
elèv k ap swiv kou pou prepare yo pou egzamen (etandone n ap anile sesyon sa yo).  N ap anile 
tou pwogram pou elèv Prematènèl nou fè lematen nan lekòl leta yo jou sa a. 
  
 Ou dwe prevwa lè lekòl louvri anreta, y ap anile tout sesyon siplemantè k ap fèt nan fen 
jounen yo.  Poutèt sa, n ap ranvwaye tout elèv lè nòmal nou abitye ranvwaye elèv ki pa p swiv 

sesyon ansèyman siplemantè 37 ½ minit pou ti gwoup, k ap pran leson patikilye oswa k ap pran 
leson pou prepare yo pou pran yon egzamen.  Sepandan, si kondisyon ijans la oswa move tan an 
vin pi mal, Chanselye a ap oblije anonse pou lekòl lage pi bonè.  Chanselye a ap fè konpayi ototbis 
yo konnen lekòl lage pi bonè.  Nou konseye w di pitit ou pou l di pwofesè a si pa p genyen moun 
lakay li lè yo otorize pou lekòl lage pi bonè.  Ou dwe fè aranjman avèk yon fanmi, yon zanmi oswa 
yon vwazen si yo ranvwaye pitit ou bonè epi ou pa lakay ou pou pran swen li.  Pitit ou dwe konnen 
ki aranjman ou fè.  Tanpri sonje ou dwe gen non paran, zanmi oswa vwazen sa a sou lis moun 
lekòl la kapab kontakte sou Kat Ble moun pou lekòl la kontakte si gen ijans lan BLUE 
EMERGENCY CONTACT CARD paske lekòl yo pa gen dwa remèt elèv yo ba yon moun ki pa nan 
lis sou kat la.  Ou dwe idantifye sou kat la tou youn oswa plizyè moun ki pa dwe pran kontak avèk 
pitit ou a, epi di nou tou ki aksyon nou dwe pran si nou pa kapab jwenn youn nan moun nou dwe 
kontakte yo.  Lekòl la ap swiv rekòmandasyon ou fè yo otan l kapab.  Li enpòtan pou w asire w 
enfòmasyon sou kat la ajou.  Si pitit ou a pran otobis lekòl la, anplwaye lekòl yo ap rete ak timoun 
ki pran otobis yo jiskaske otobis la vini pou yo ale lakay yo oswa jiskaske yo vin chèche yo. 
   

Si w genyen yon timoun ki gen andikap, ou dwe itilize pwòp jijman w pou deside si w ap 
voye l lekòl lè yo louvri lekòl anreta.  Si pitit ou a gen pwoblèm medikal oswa pwoblèm sante ki 
egzije sèvis yon enfimyè oswa lòt sèvis pandan jou lekòl la, tankou sèvis yon enfimyè oswa yon 
parapwofesyonèl ki pou vwayaje nan otobis la avèk li, ou dwe konsidere pa voye pitit ou a lekòl.  
Tanpri sonje yo pa p vin pran pitit ou a nan otobis la si pa genyen yon enfimyè oswa yon 
parapwofesyonèl ki fèt pou vwayaje avèk li nan otobis lekòl la.  

 
M ap di w ankò, kontakte 311, liy ki bay enfòmasyon an, ale sou paj akèy sit wèb nou a nan 

http://schools.nyc.gov, epi tande estasyon radyo a oswa gade chèn televizyon nou site piwo a pou 
enfòmasyon.   
 
Mèsi pou koperasyon w. 
       Ak senserite, 
 
             
       Direktè lekòl 


